
.................... 2014 թվականի N......... -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարության 2014 թվականի փետրվարի 27-ի N 303-Ն որոշման 1-ին կետով հաստատված ծրագրի 90-րդ կետի համաձայն Հայաստանի Հանրապետության կառավարությունը  ո ր ո շ ու մ  է.

1. Հայաստանի Հանրապետության կառավարության 1997 թվականի օգոստոսի           9-ի Հայաստանի Հանրապետությունում բնակարանի կարիք ունեցող փախստականների հաշվառման և բնակելի տարածությունների հատկացման կարգը հաստատելու մասին N330 որոշման կարգում կատարել հետևյալ փոփոխությունները. 

 1) 7-րդ կետը շարադրել հետևյալ խմբագրությամբ` 

7. Բնակարանի կարիք ունեցող են համարվում այն փախստականները, որոնք ներկայացրել են հաշվառման վերցվելու մասին դիմում, բնակարանային պայմանների մասին համապատասխան տեղեկանք և բնակվում են`

ա) վթարային բնակարանային ֆոնդում, նկուղներում, ոչ հիմնական շինություններում (տնակներում) և բնակության համար հարմարեցված այլ ոչ հիմնական շինություններում, 

բ) հյուրանոցներում, հանրակացարաններում, հանգստյան տներում, առողջարաններում, դպրոցներում, մանկապարտեզներում, հիվանդանոցներում, հիմնարկների վարչական շենքերում և հանրային օգտագործման այլ տարածքներում (այսուհետ` ժամանակավոր կացարան).

գ) ազգականների մոտ,

դ) ինքնակամ զբաղեցրած բնակարաններում, 

ե) վարձով, իսկ պետական բնակարանային ֆոնդում` ենթավարձակալությամբ: 

2) 25-րդ կետը շարադրել հետևյալ խմբագրությամբ` 

25. Սույն կարգի 23-րդ և 24-րդ կետերում նշված ցուցակներում չընդգրկված փախստականները հերթագրվում են ընդհանուր ցուցակում` հաշվի առնելով Հայաստանի Հանրապետություն ներգաղթելու տարեթիվը, ընտանիքի անդամների թիվը` ըստ սույն կարգի 7-րդ կետում նշված հերթականության:

2. Հայաստանի Հանրապետության կառավարության 2001 թվականի օգոստոսի 27-ի 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց բնակվելու հետևանքով ժամանակավոր կացարաններին պատճառված հաշվեկշռային վնասի փոխհատուցման կարգի մասին N776 որոշման 1-ին կետում ժամանակավոր կացարաններին բառերից հետո լրացնել (հյուրանոցներ, հանրակացարաններ, հանգստյան տներ, առողջարաններ, դպրոցներ, մանկապարտեզներ, հիվանդանոցներ, հիմնարկների վարչական շենքեր և հանրային օգտագործման այլ տարածքներ) (այսուհետ` ժամանակավոր կացարան) բառերը:

3. Հայաստանի Հանրապետության կառավարության 2002 թվականի ապրիլի 1-ի Փախստականների, ինչպես նաև 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց բնակվելու հետևանքով ժամանակավոր կացարաններին պատճառված հաշվեկշռային վնասը փոխհատուցելու մասին N313 որոշման նախաբանում և կարգի 1-ին կետում ժամանակավոր կացարաններին բառերից հետո լրացնել (հյուրանոցներ, հանրակացարաններ, հանգստյան տներ, առողջարաններ, դպրոցներ, մանկապարտեզներ, հիվանդանոցներ, հիմնարկների վարչական շենքեր և հանրային օգտագործման այլ տարածքներ) (այսուհետ` ժամանակավոր կացարան) բառերը:

4. Հայաստանի Հանրապետության կառավարության 2003 թվականի մարտի 7-ի «Հայաստանի Հանրապետությունում քաղաքական ապաստանի իրավունք հայցողին և քաղաքական ապաստանի իրավունք ստացած անձին ժամանակավոր կացարանով ու կենցաղային այլ պայմաններով ապահովելու կարգը հաստատելու մասին» N 219-Ն որոշման`

1) 1-ին կետում՝ ժամանակավոր կացարանով բառերը փոխարինել ժամանակավոր կացարանով՝ հանրակացարանային բնակելի տարածքով, բառերով.

2) կարգի 1-ին կետում ժամանակավոր կացարանով բառերը փոխարինել ժամանակավոր կացարանով՝ հանրակացարանային բնակելի տարածքով (այսուհետ՝ ժամանակավոր կացարան), բառերով:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ քաղաքաշինության նախարար 

Նարեկ Սարգսյան

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 

ՆԱԽԱԳԾԻ ԸՆԴՈՒՆՄԱՆ
	
	Իրավական ակտի հիմնավորումը

	1.
	Անհրաժեշտությունը

       «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության կառավարություն 2014  թվականի փետրվարի 27-ի «Մարդու իրավունք​ների պաշտպանության ազգային ռազմավարությունից բխող միջոցառումների ծրագիրը հաստատելու մասին» N303-Ն որոշման 1-ին կետով հաստատված` մարդու իրավունքների պաշտպանության ազգային ռազմավարու​թյունից բխող միջոցառումների ծրագրի 90-րդ կետի հանձնարարականի համաձայն:

     ՀՀ կառավարության որոշման նախագծի ընդունման անհրաժեշտությունը պայմանավորված է փախստականների բնակապահովման հարցերը կարգավորող իրավական ակտերում կիրառվող կացարան/հանրակացարան եզրույթների հստակեցմամբ:



	2.
	  Ընթացիկ իրավիճակը և խնդիրները

ՀՀ տարածքային կառավարման նախարարության հետ ճշտված տեղեկատվության համաձայն փախստականների բնակապահովման հետ կապված հարցերը կարգավորվում են թվով 8 իրավական ակտերով (ցանկը կցվում է):

Ուսումնասիրելով նշված իրավական ակտերը՝ պարզվել է, որ ՀՀ կառավարության 1997 թվականի օգոստոսի 9-ի N330, 2001 թվականի օգոստոսի 27-ի N776,                           2002 թվականի ապրիլի 1-ի N313 և 2003 թվականի  մարտի 7-ի N 219-Ն որոշումներում առկա են փախստականների կողմից զբաղեցված կացարանների տարբեր սահմանումներ և դրանց հստակեցման նպատակով անհրաժեշտություն է առաջանում այդ իրավական ակտերում կատարել համապատասխան փոփոխություններ:



	3.
	Կարգավորման նպատակը և բնույթը

ՀՀ տարածքում բնակվող փախստականների բնակապահովման հետ կապված հարցերը կարգավորող իրավական ակտերում կիրառվող` փախստականների կողմից զբաղեցված կացարանների սահմանումների հստակեցում:



	4.
	Նախագծի մշակման գործընթացում ներգրավված ինստիտուտները և անձիք

Նախագիծը մշակվել է Հայաստանի Հանրապետության քաղաքաշինության նախարարության կողմից:

	5.

 
	Ակնկալվող արդյունքը

Որոշման ընդունմամբ ակնկալվում է հստակ տարանջատել փախստականների բնակապահովման հետ կապված հարցերը կարգավորող իրավական ակտերում կիրառվող` կացարան/հանրակացարան եզրույթների սահմանումները:



ՀՀ քաղաքաշինության նախարար 

Նարեկ Սարգսյան

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
Հայաստանի Հանրապետության կառավարության մի շարք որոշունմերի մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի ընդունման առնչությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն առաջանում:  

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ
 ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագիծն ընդունման առնչությամբ այլ իրավական ակտերի ընդունման անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել


ՀՀ քաղաքաշինության նախարար 

Նարեկ Սարգսյան

Ց Ա Ն Կ

փախստականների բնակապահովման հետ կապված հարցերը կարգավորող իրավական ակտերի

(ներկայացվել է ՀՀ տարածքային կառավարման նախարարության 2014 թվականի ապրիլի 28-ի                              N 03/15/2182-14 գրությամբ)

1. ՀՀ կառավարության 1997 թվականի օգոստոսի 9-ի Հայաստանի Հանրապետությունում բնակարանի կարիք ունեցող փախստականների հաշվառման և բնակելի տարածությունների հատկացման կարգը հաստատելու մասին N330 որոշում

 
2. ՀՀ կառավարության 2001 թվականի մայիսի 14-ի 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց` պետական, բյուջետային հիմնարկների տնօրինության տակ գտնվող հանրակացարանային բնակելի տարածքների սեփականաշնորհման կարգը հաստատելու մասին N 404 որոշում

3. ՀՀ կառավարության 2001 թվականի օգոստոսի 27-ի 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց բնակվելու հետևանքով ժամանակավոր կացարաններին պատճառված հաշվեկշռային վնասի փոխհատուցման կարգի մասին N776 որոշում
 
4. ՀՀ կառավարության 2002 թվականի ապրիլի 1-ի Փախստականների, ինչպես նաև 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց բնակվելու հետևանքով ժամանակավոր կացարաններին պատճառված հաշվեկշռային վնասը փոխհատուցելու մասին N313 որոշում
 5. ՀՀ կառավարության 2003 թվականի մարտի 7-ի Հայաստանի  Հանրապետությունում քաղաքական ապաստանի իրավունք հայցողին և քաղաքական ապաստանի իրավունք ստացած անձին ժամանակավոր կացարանով ու կենցաղային այլ պայմաններով ապահովելու կարգը հաստատելու մասին N219-Ն որոշում
 
 6. ՀՀ կառավարության 2004 թվականի մայիսի 20-ի 1988-1992 թվականներին Ադրբեջանից բռնագաղթած անձանց բնակարանային ապահովության առաջնահերթ ծրագրի մասին N 747-Ն որոշում
7. ՀՀ կառավարության 2001 թվականի մայիսի 14-ի 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց բնակարաններ հատկացնելու կարգի մասին N 405 որոշում

8. 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին  ՀՀ օրենք (2000 թվականի դեկտեմբերի 27-ի          N ՀՕ-120)                         













